
О‘qituvchi: B. Yuldoshev

Fan: О‘zbekiston tarixi
Sinf: 9-sinf
Mavzu: XIX asr о‘rtalarida О‘rta Osiyo aholisining madaniy hayoti

TEXNOLOGIK XARITA

MAVZU XIX asr о‘rtalarida О‘rta Osiyo aholisining madaniy hayoti
Maqsad,
vazifalar

Maqsad: О‘quvchilar XIX asr o ‘rtalarida О‘rta Osiyo aholisining
madaniy hayoti haqida bilimlarga ega bо‘ladilar
Vazifalar: - о‘quvchilarda mavzuga nisbatan qiziqish uyg‘otish,
ularda mavzu asosida bilim va kо‘nikmalarni shakllantirish va
kengaytirish.
- mavzuga oid tarqatilgan materiallarni о‘quvchilar tomonidan yakka
va guruh holatida о‘zlashtirib olishlari hamda suhbat munozara orqali
tarqatma materiallardagi matnlar qay darajada о‘zlashtirilganligini
nazorat qilish, ularni bilimini baholash.

О‘quv
jarayonining

mazmuni

Xonliklardagi aholining aksariyati о‘zbek tilida sо‘zlashgan. Bu tilda
oliyhimmat qahramon va bahodirlaming jasorati, ulaming g‘alabalari
va adolat uchun kurashlari sharaflangan xalq dostonlari - qahramonlik
eposlari keng tarqalgan. XIX asrda qirqqa yaqin doston ma’lum
bо‘lib, «Alpomish», «Gо‘rо‘g‘li», «Kuntug‘mish», «Shirin va
Shakar» dostonlari ulaming eng mashhurlari edi. Xalq baxshilari
tomonidan bayramlar, xalq sayillarida sadoqatli dо‘stlik va chin
muhabbat ulug‘langan «Tohir va Zuhra», «Bо‘z yigit» dostonlari
kuylangan.

О‘quv
jarayonini

amalga oshirish
texnologiyasi

Uslub: Og‘zaki bayon qilish, “FSMU” texnologiyasi,
“Tushunchalar tahlili”, “Charxpalak” texnologiyalari
Shakl: suhbat-munozara, amaliy mashg‘ulot, kichik guruhlar va
jamoada ishlash.
Vosita: Tarqatma materiallar: matnlar, yurtimiz allomalari portretlari,
asarlari.
Usul: Tayyor yozma materiallar va chizmalar asosida.
Nazorat: Og‘zaki nazorat, savol-javoblar, kuzatish, о‘z-о‘zini
nazorat qilish.
Baholash: Rag‘batlantirish, 5 balli tizim asosida baholash.

Kutiladigan
natijalar

О‘qituvchi: mavzuni qisqa vaqt ichida о‘quvchilar tomonidan
о‘zlashtirishiga erishadi, о‘quvchilar faolligini oshiradi.
О‘quvchilarda darsga nisbatan qiziqish uyg‘otadi. Bir mashg‘ulot
jarayonida о‘quvchilarni baholaydi. О‘z oldiga qо‘ygan maqsadlariga
erishadi. О‘quvchilar tomonidan yozma axborotni mustaqil о‘rganish,
uni xotirada saqlash, boshqalarga yetkazish, savol berish va
savollarga javob berishga о‘rgatadi.
О‘quvchi: Yangi bilimlarni egallaydi. Yakka holda va guruh bо‘lib
ishlashni о‘rganadi. Nutqi rivojlanadi va eslab qolish qobiliyati
kuchayadi, о‘z-о‘zini nazorat qilishni о‘rganadi, qisqa vaqt ichida
kо‘p ma’lumotga ega bо‘ladi va baholay oladi.

Kelgusidagi
rejalar (tahlil,
о‘zgarishlar)

О‘qituvchi: Yangi pedagogik texnologiyalarni о‘zlashtirish va
darsda tatbiq etish, takomillashtirish. О‘z ustida ishlash, mavzuni
hayotiy voqealar bilan bog‘lash. Pedagogik mahoratni oshirish.
О‘quvchi: matn bilan mustaqil ishlashni о‘rganadi. О‘z fikrini ravon



DARSNING BLOK CHIZMASI
№ Dars bosqichlari Vaqti
1. Tashkiliy qism 3 minut
2. О‘tilgan mavzuni takrorlash 7minut
3. Yangi mavzuni guruhlar bilan ishlash 20 minut
4. Yangi mavzuni mustahkamlash 10 minut
5. Baholash 3 minut
6. Uyga vazifa 2 minut

Darsning borishi
I. Tashkiliy qism:

О‘quvchilar bilan salomlashish, davomatni aniqlash, uyga berilgan vazifalarni tekshirish,
О‘zbekistonda va dunyoda sodir bо‘layotgan yangiliklar bilan (topshiriq berilgan о‘quvchilar
orqali)tanishtirish.

Darsning jihozlanishi va darsga hozirlik kо‘rish
1. Darslik.
2. Dunyo va О‘zbekiston xaritasi.
3.Tarqatma materiallar: (topshiriqlar yozilgan kartochkalar) (ilova qilinadi)
4. Sinf xonasini guruhlarga ishlashga tayyorlash(sinf о‘quvchilarining soniga qarab 4, 5 guruhga
bо‘lib, stollarni qо‘yib chiqish)
5. Guruhlarni baholash uchun har bir о‘quvchiga quyidagicha jadval tayyorlanadi:

№ Savollar Tо‘g‘ri va tо‘liq
javob

Qisman tо‘g‘ri
javob

Umuman
javob yо‘q

1. Qо‘qon xonligidagi Hazrati Kalon
Sohibzoda madrasasi ........ yilda qurib
bitkazilgan .

1862 yil 1869 yil 1600 yil

2 Hokim Oyim madrasasi ...... yilda  qurib
bitkazilgan.

1870 yil 1877 yil 1617 yil

3 Sulton Murodbek madrasasi ....... yilda
qurib bitkazilgan

1872 yil 1880 yil 1336 yil

Izoh: tо‘g‘ri va notо‘g‘ri javoblar soni belgilanadi
Dars turi: Aralash

Dars jarayonida qо‘llaniluvchi metodlar: Kichik ma’ruza, guruhlarda ishlash metodlari.
Sinfni guruhlar bilan ishlashga tayyorlash

О‘quvchilarni guruhlarda ishlashga tayyorlash uchun dars boshlanishidan avval ularga sud
tizimi va uning о‘ziga xos xususiyatlari tо‘g‘risida yozilgan kartochkalar tayyorlanadi.
II. О‘rganilgan mavzuni takrorlash
Guruhlarga quyidagi topshiriqlar beriladi:
1) О‘tgan mavzu bо‘yicha berilgan savollarga javobni birgalikda maslahatlashib toping
2) Sо‘ng fikr almashing
3) Taqdimotga tayyorlaning

TOPSHIRIQLAR:
1-guruhga XIX asr о‘rtalarida О‘rta Osiyo aholisi xalq ijodiyotining keng tarqalgan

namunalarini sanab bering?
2-guruhga Munis, Ogahiy va Ahmad Donish ijodlarining о‘ziga xosliklarini ayting..?
3-guruhga XIX asr Xiva me’morchiligining о‘ziga xosliklari nimalarda kо‘rinadi?

bayon qila oladi. Shu mavzu asosida qо‘shimcha materiallar topadi,
ularni о‘rganadi. О‘z fikri va guruh fikrini tahlil qilib bir yechimga
kelish malakasini hosil qiladi.



О‘quvchilar о‘zlashtirilgan ma’lumotlarni daftarlariga yozib bо‘lgandan sо‘ng guruhlar
daftarlarini almashtiradilar va о‘qib berilgan javoblarning tо‘g‘ri notо‘g‘riligini joyida
belgilaydilar. О‘qituvchi guruhlar javoblarini tinglab, umumlashtiradi va о‘tilgan mavzuga
yakun yasaydi.

III. Yangi dars mazmuni :
О‘qituvchi yangi mavzuni slaydlar asosida qisqacha ma’ruza orqali tushuntiradi (slaydlar

va ma’ruza ilova qilinadi).
III. Ma’ruza quyidagi tartibda tushuntiriladi:

► Xalq ijodiyoti: baxshilar, qiziqchilar, hofizlar, askiyachilar.
► Munis (1778-1829), Ogahiy (1809-1874), Ahmad Donish (1827-1897).
► Fazliy - «Majmuat ush-shuaro».
► Me’morchilik: Muhammad Aminxon, Flazrati Kalon Sohibzoda, Tillashayx.

IV. Yangi mavzuni mustahkamlash uchun
1-USUL: “FSMU”TEXNOLOGIYASI

Texnologiyaning tavsifi. Ushbu texnologiya munozarali masalalarni hal etishda, bahs-
munoazaralar о‘tkazishda yoki о‘quv-seminari yakunida (yoki о‘quvchi)larning о‘quv
mashg‘ulotlari hamda о‘tilgan mavzu va bо‘limlardagi ba’zi mavzular, muammolarga nisbatan
fikrlarini bilish maqsadida yoki о‘quv rejasi asosida biror-bir bо‘lim о‘rganilgach qо‘llanilishi
mumkin. Chunki bu texnologiya tinglovchi (yoki о‘quvchi)larni о‘z fikrini himoya qilishga,
erkin fikrlash va о‘z fikrini boshqalarga о‘tkazishga, ochiq holda bahslashishga, shu bilan
qatorda о‘quvchi-tinglovchilar tomonidan о‘quv jarayonida egallangan bilimlarini tahlil etishga
va egallanganlik darajasini aniqlashga, baholashga hamda tinglovchilarni bahslashish
madaniyatiga о‘rgatadi.

Texnologiyaning maqsadi. Ushbu texnologiya tinglovchi (yoki о‘quvchi)larni
tarqatilgan oddiy qog‘ozga о‘z fikrlarini aniq va qisqa holatda ifoda etib, tasdiqlovchi dalillar
yoki inkor etuvchi fikrlarni bayon etishga yordam beradi.

Mashg‘ulotni о‘tkazish tartibi:
- о‘qituvchi har bir tinglovchi (yoki о‘quvchi)ga FSMU texnologiyasining tо‘rt bosqichi
yozilgan qog‘oz varaqlarini tarqatadi va yakka tartibda ularni tо‘ldirishni iltimos qiladi. Bu
yerda:
- F- fikringizni bayon eting;
- S –fikringiz bayoniga sabab kо‘rsating;
- M – kо‘rsatgan sababingizni asoslovchi misol keltiring;
- U – fikringizni umumlashtiring.
- о‘qituvchi tinglovchi (yoki о‘quvchi)lar bilan bahs mavzusi (yoki muammo)ni belgilab oladi;
- yakka tartibdagi ish tugagach, tinglovchi (yoki о‘quvchi)lar kichik guruhlarga ajratiladi va
о‘qituvchi kichik guruhlarga FSMU texnologiyasining tо‘rt bosqichi yozilgan katta formatdagi
qog‘ozlarni tarqatadi;
- kichik guruhlarga har birlari yozgan qog‘ozlardagi fikr va dalillarni katta formatda
umumlashtirgan holda tо‘rt bosqich bо‘yicha yozishlarini taklif etiladi;
- о‘qituvchi kichik guruhlarning yozgan fikrlarini jamoa о‘rtasida himoya qilishlarini sо‘raydi;
- mashg‘ulot о‘qituvchi tomonidan muammo bо‘yicha bildirilgan fikrlarni umumlashtirish bilan
yakunlanadi.

Tarqatma materialning taxminiy nusxasi
VAZIFA.  “О‘rta Osiyo xalqlari madaniyatining о‘ziga xosligi” mavzusi bо‘yicha quyidagi
fikrlaringizni bayon eting:

- F- fikringizni bayon eting;
- S –fikringiz bayoniga sabab kо‘rsating;
- M – kо‘rsatgan sababingizni asoslovchi misol keltiring;
- U – fikringizni umumlashtiring.



2-USUL: TUSHUNCHALAR TAHLILI USLUBI
Uslubning mohiyati. Ushbu  uslub о‘tilgan о‘quv predmeti yoki bо‘lib  barcha

mavzularini о‘quvchilar tomonidan yodga olish, biron-bir mavzu bо‘yicha о‘qituvchi tomonidan
berilgan tushunchalarga mustaqil ravishda о‘z izohlarini berish, shu orqali о‘z bilimlarini
tekshirib baholashga imkoniyat yaratish va о‘quvchi tomonidan qisqa vaqt ichida barcha
о‘quvchilarni baholay olishga yо‘naltirilgan.

Uslubning maqsadi. О‘quvchilarni mashg‘ulotda о‘tilgan mavzuni egallanganlik va
mavzu bо‘yicha tayanch tushunchalarni о‘zlashtirib olinganlik darajalarini aniqlash, о‘z
bilimlarini mustaqil ravishda erkin bayon eta olish, о‘zlarining bilim darajalarini baholay olish,
yakka va guruhlarda ishlay olish, sinfdoshlarining fikriga hurmat bilan qarash, shuningdek о‘z
bilimlarini bir tizimga solishga о‘rgatish.

Uslubning qо‘llanilishi: о‘quv mashg‘ulotlarining barcha turlarida о‘tilgan mavzuni
о‘zlashtirganlik darajasini baholash, shuningdek, Yangi mavzuni boshlashdan oldin
о‘quvchilarning bilimlarini tekshirib olish uchun mо‘ljallangan. Ushbu  uslubni mashg‘ulot
jarayonida yoki mashg‘ulotning bir qismida yakka, kichik guruh hamda jamoa shaklida tashkil
etish mumkin. Ushbu  uslubdan uyga vazifa berishda ham foydalansa bо‘ladi.

Mashg‘ulotda foydalaniladigan vositalar: tarqatma materiallar, tayanch tushunchalar
rо‘xati, qalam yoki ruchka, slayd.

Mashg‘ulotni о‘tkazish tartibi:
- о‘quvchilarni guruhlarga ajratiladi;
- о‘quvchilar mashg‘ulotniо‘tkazishga qо‘yilgan talab va qoidalar bilan tanishtiriladi;
- tarqatma materiallar guruh a’zolariga tarqatiladi.
- о‘quvchilar yakka tartibda о‘tilgan mavzu yoki yangi mavzu bо‘yicha tarqatma materialda
berilgan tushunchalar bilan tanishadilar;
- о‘quvchilar tarqatma materialda mavzu bо‘yicha berilgan tushunchalar yoniga egallagan
bilimlari asosida izoh yozadilar;
- о‘qituvchi tarqatma materialda mavzu bо‘yicha berilgan tushunchalarni о‘qiydi va jamoa bilan
birgalikda har bir tushunchaga tо‘g‘ri izohni belgilaydi yoki ekranda har bir tushunchaning izohi
berilgan slayd orqali tanishtiriladi;
- har bir о‘quvchi tо‘g‘ri javob bilan belgilangan javoblarning farqlarini  aniqlaydilar, kerakli
tushunchaga ega bо‘ladilar, о‘z-о‘zlarini tekshiradilar, baholaydilar, shuningdek bilimlarini yana
bir bor mustahkamlaydilar.

Izoh: «Tushunchalar tahlili» uslubini «Chaynvord», «Uzluksiz zanjir», «Klaster», «Blits-
zanjir» shaklida ham tashkil etish mumkin.

«Tushunchalar tahlili» uslubidan bir darsning о‘zida dars boshlanishida о‘tgan mavzuni
takrorlash, mustahkamlash yoki yangi mavzu bо‘yicha о‘quvchilarning dastlabki bilimlari,
qanday tushunchalarni egallaganliklari va shu darsning oxirida bugungi mavzudan nimalarni
bilib olganliklarini aniqlash uchun ham foydalanish mumkin.

Quyidagi mashg‘ulotda foydalaniladigan tarqatma materialni misol tariqasida keltiramiz.

TUSHUNCHALAR MAZMUNI
Epos -

Xonaqoh -
zullisonayn -

4-USUL: «CHARXPALAK» TEXNOLOGIYASI

Texnologiyaning tavsifi. Ushbu texnologiya tinglovchi (yoki о‘quvchi)larni о‘tilgan
mavzularni yodga olishga, mantiqan fikrlab, berilgan savollarga mustaqil ravishda tо‘g‘ri javob
berishga va о‘z-о‘zini baholashga о‘rgatishga hamda qisqa vaqt ichida о‘qituvchi tomonidan
barcha tinglovchi (yoki о‘quvchi)larning egallagan bilimlarini baholashga qaratilgan.



Texnologiyaning maqsadi: tinglovchi (yoki о‘quvchi)larni dars jarayonida mantiqiy
fikrlash, о‘z fikrlarini mustaqil ravishda erkin bayon eta olish, о‘zlarini baholash, yakki va
guruhlarda ishlashga, boshqalar fikriga hurmat bilan qarashga, kо‘p fikrlardan keraklisini tanlab
olishga о‘rgatish.

Texnologiyaning qо‘llanilishi: texnologiya о‘quv mashg‘ulotlarining barcha turlarida
dars boshlanishi yoki dars oxirida yoki о‘quv predmetining biron bir bо‘limi tugallanganda,
о‘tilgan mavzularni tinglovchi (yoki о‘quvchi)lar tomonidan о‘zlashtirganlik darajasini baholash,
takrorlash, mustahkamlash yoki oraliq va yakuniy nazorat о‘tkazish uchun mо‘ljallangan. Ushbu
texnologiyani mashg‘ulot jarayonida yoki uning bir qismida yakka, kichik guruh va jamoa
shaklida tashkil etish mumkin.

Mashg‘ulotda foydalanilgan vositalar: tarqatma materiallar, rangli qalam (yoki
flamaster)lar.

Izoh: reja bо‘yicha belgilangan mavzu asosida hamda о‘qituvchining qо‘ygan maqsadi
(tekshirish, mustahkam, baholash)ga mos tayyorlangan tarqatma materiallar (agar yakka tartibda
о‘tkazish mо‘ljallangan bо‘lsa, guruh о‘quvchilari soniga, agar kichik guruhlarda о‘tkazish
belgilangan bо‘lsa, u holda guruhlar soniga qarab tarqatma materiallar tayyorlandi).

Mashg‘ulotni о‘tkazish tartibi:
- tinglovchi (yoki о‘quvchi)larni (sharoitga qarab) guruhlarga ajratish;
- tinglovchi (yoki о‘quvchi) mashg‘ulotni о‘tkazishga qо‘yilgan talablar va qoidalar bilan
tanishtirish;
- tarqatma materiallarni guruh a’zolariga tarqatish.
- guruh a’zolari tomonidan yakka holda mustaqil ravishda tarqatma materiallardagi vazifalar
bajariladi;
- har bir guruh a’zosi о‘zi ishlagan tarqatma materialining о‘ng burchagiga guruh raqamini
yozadi, chap burchagiga esa о‘zining Biron-bir belgisini chizib qо‘yadi;
- vazifa bajarilgan tarqatma materiallar boshqa guruhlarga «charxpalak aylanmasi» yо‘nalishida
almashtiriladi;
- Yangi guruh a’zolari tomonidan berilgan materiallar о‘rganiladi va о‘zgartirishlar kiritiladi;
- jamoalar tomonidan о‘rganilgan va о‘zgartirishlar kiritilgan materiallar yana yuqorida
eslatilgan yо‘nalish bо‘yicha guruhlararo almashtiriladi (ushbu  jarayon guruhlar soniga qarab
davom ettiriladi);
- materiallarni oxirgi almashishdan sо‘ng har bir guruh va har bir guruh a’zosi о‘zlari ilk bor
tо‘ldirgan materiallarini (guruh raqami va о‘zlari qо‘ygan belgilari asosida) tanlab oladilar;
- har bir guruh a’zosining о‘zlari belgilagan javoblariga boshqa guruh a’zolarining tuzatishlarini
taqqoslaydilar va tahlil qiladilar;
- о‘qituvchining tarqatma materialda berilgan vazifalarini о‘qiydi va jamoa bilan birgalikda
tо‘g‘ri javoblarni belgilaydi;
- har bir tinglovchi (yoki о‘quvchi) tо‘g‘ri javob bilan belgilangan javoblar farqlarini
aniqlaydilar, kerakli ballni tо‘playdilar va о‘z-о‘zini baholaydilar.

Izoh: tarqatma materialda tinglovchi (yoki о‘quvchi)lar belgilagan tо‘g‘ri javoblar bilan
о‘qituvchi hamkorligida aniqlangan tо‘g‘ri javoblarning farqi 55 foizdan yuqori bо‘lsa,
tinglovchi (yoki о‘quvchi) Ushbu о‘quv materialini о‘zlashtirgan, undan kam bо‘lsa о‘zlashtira
olmaganligini bildiradi. Masalan, vazifalar soni 30 ta bо‘lib, javoblarning 17-20 tasi tо‘g‘ri
belgilangan bо‘lsa, tinglovchi (yoki о‘quvchi) ushbu  vazifani bajargan va о‘quv materialini
о‘zlashtira olgan, agar undan kam bо‘lsa о‘zlashtira olmagan hisoblanadi. Shu bilan birga,
javoblarning 21-24 tasi tо‘g‘ri belgilangan bо‘lsa tinglovchi (yoki о‘quvchi) materiallarni
о‘zlashtirgan darajasi «yaxshi» bahoga, 25-30 tasi tо‘g‘ri bо‘lsa, «a’lo» bahoga о‘zlashtirgan deb
hisoblanadi.
- tinglovchi (yoki о‘quvchi)lar о‘z baholari yoki ballarini belgilab olishgach, о‘qituvchi vazifa
bajarilgan qog‘ozlarni yig‘ib oladi va baho (ballar)ni guruh jurnaliga kо‘chirib qо‘yadi.



«Charxpalak» texnologiyasidan foydalangan holda mashg‘ulot о‘tkazish uchun tinglovchi
(yoki о‘quvchi)larga quyidagicha vazifa berish mumkin. Vazifa uchun zarur bо‘lgan tarqatma
materialni ilovada keltiramiz.

V. Dars yakunlanadi va baholanadi
О‘quvchilar tomonidan bajarilgan topshiriqlarni о‘qituvchi baholash uchun

о‘quvchilarning uyga berilgan vazifalarni tо‘g‘ri bajarganligi, darsdagi faol ishtiroki va dars
jarayonida jadvalning tо‘g‘ri tо‘ldirilganligi va kartochkalar bilan tо‘g‘ri ishlaganligi e’tiborga
olinib baholanadi.

VI. Uyga vazifa
Yangi mavzuni darslik bо‘yicha о‘qib, mavzu oxiridagi savollarga javob tayyorlash,

О‘rta Osiyo xalqlari madaniyatining о‘ziga xosligitо‘g‘risida tо‘liq ma’lumotlarga ega bо‘ladilar
va daftarga namunalar yozib kelish.

MA’RUZA

Xonliklardagi aholining aksariyati о‘zbek tilida sо‘zlashgan. Bu tilda oliyhimmat
qahramon va bahodirlaming jasorati, ulaming g‘alabalari va adolat uchun kurashlari sharaflangan
xalq dostonlari - qahramonlik eposlari keng tarqalgan. XIX asrda qirqqa yaqin doston ma’lum
bо‘lib, «Alpomish», «Gо‘rо‘g‘li», «Kuntug‘mish», «Shirin va Shakar» dostonlari ulaming eng
mashhurlari edi. Xalq baxshilari tomonidan bayramlar, xalq sayillarida sadoqatli dо‘stlik va chin
muhabbat ulug‘langan «Tohir va Zuhra», «Bо‘z yigit» dostonlari kuylangan.

Bu davrda Xiva va Qо‘qon xonliklari, Buxoro amirligida ilm-fan ma’lum darajada
rivojlangan. Xiva xonligida Ollohqulixon (1825-1842) farmoyishi bilan Shermuhammad Munis
Xorazmning 1812-yilga qadar bо‘lgan tarixini yozgan. Uning asl ism-sharifi Shermuhammad
Amir Avazbiy о‘g‘li bо‘lib, tarixchi, ayni paytda shoir, tarjimon, xattot, ma’rifatparvar bо‘lgan.
Munis 18 mingdan ziyod misrani о‘z ichiga olgan devonini avlodlarga meros qilib qoldirgan. U
1819-yilda Mirxondning «Ravzat us-safo» («Soflik bog‘i») tarixiy asarini о‘zbek tiliga tarjima
qilishni boshladi va asaming 1-jildini tarjima qilishga ulgurdi. Uning «Firdavs ul-iqbol»
(«Baxtlar bog‘i») asarini va «Ravzat us-safo» tarjimasini shogirdi va jiyani Ogahiy nihoyasiga
yetkazdi. Ogahiyning asl ismi Muhammad Rizo Emazarbiy о‘g‘li bо‘lib, 1809-1874-yillarda
yashagan. U 16 ta tarixiy, ma’rifiy, tarjima asarlari muallifi. U arab, fors, turk tillarini puxta
bilgan va Xorazmning 1812-1872-yillardagi tarixiga bag‘ishlangan asar yozgan. Xiva xonligi
tarixiga oid «Riyoz ud-davla», «Zubdat ut-tavorix», «Gulshani davlat», «Shohidi iqbol» nomli
tarixiy asarlar yozgan. Ogahiyning xalqparvarligi va xalq holiga befarq qaray olmasligi uning
«Qish» g‘azalida о‘zining yorqin ifodasini topgan. Ogahiy she’riyati, tarixnavislik va tarjimonlik
faoliyati О‘rta Osiyo hududidagina emas, balki XIX asr Sharq dunyosi madaniy hayotida chuqur
iz qoldirdi.

XIX asr oxiri - XX asr boshlarida qoraqalpoqlarda bir qancha madrasalar bо‘lib,
ularningg eng kattalari Qoraqum eshon va Tosh madrasalari edi. Qoraqum eshon madrasasi XIX
asr о‘rtalarida qurilgan. Dastlab u masjid vazifasini bajargan. Tosh madrasa esa 1841-yil Mang‘it
hokimi Xо‘janiyoz tomonidan qurdirilgan. Madrasada ta’lim ikki bosqichli bо‘lib, birinchi
bosqichda arab tili grammatikasi о‘rganilgan bо‘lsa, keyingi bosqichda diniy-huquqiy bilimlar
о‘qitilgan.

XIX asr oxirida qoraqalpoqlarning ilk yozma asarlari paydo bо‘la boshladi. Qoraqalpoq
shoirlari Kunxо‘ja (1799-1880), Otash Olshinboy (1788-1875), Ajiniyoz (1824-1878)
kabilarning nomlari keng tanildi. Ular bilimdon, о‘z taqdirini xalqi taqdiri bilan bog‘lagan
kishilar edi. Masalan, Kunxо‘ja о‘z ijodiyotini ovullarning oddiy ahliga, ularning kundalik
mehnati va turmushiga bag‘ishladi. U adolatsiz tartiblarni qattiq qoraladi.


